
Тақриз
ба рисолаи илмии докпгорашп (РЪВ) -и назди кафедраи фалсафа 

ва фарҳангшиносии Д Д О Т  ба номи С. Айнӣ Салимов Ю.Б. дар мавзуи 
“Рақамикунонӣ ва таъсири он ба ҷомеа: таҳлили ицтимоӣ-фалсафӣ”

Ҷомеаи ҷаҳонй имрӯз ба падидаи нави раванди ҷаҳонишавӣ ва 
ҳамзамон ба раванди рақамикунонӣ рӯ ба рӯ шудааст. Рақамикунонӣ худ 
раванди доимо дигаргуншаванда, яъне гузариш ба технологияҳои' 
рақамӣ мебошад, ки таъсири он ба ҳаёти одамон дар ҳолати тавсеа қарор 
дорад. Дар солҳои охир раванди рақамисозй бо суръат ба амал омодааст, 
ки дар илмҳои фалсафй, хусусан, фалсафаи иҷтимой ва сиёсй ҳамчун 
дидгоҳҳои нав баррасй шуда, ҳамбастагии технологияҳои рақамӣ бо 
равандҳои иҷтимой тавъам ҳисобида мешавад. Аз ин сабаб, 
ҷомеашиносон, хусусан мутахассисони фалсафаи иҷтимой, кӯшиш 
доранд, ки раванди рақамикунониро аз ҷиҳати назариявӣ ҳаматарафа 
баррасй намоянд. Вале то ҳол дар илмҳои сотсиологй тасаввуроти комил 
ва қаноатмандкунанда оид ба раванди рақамикунонӣ ба миён 
наомадааст.

Масалаи рақамикунонӣ ҷузъи муҳими барномаи давлатй ҳисобида 
мешавад. Технологияҳои рақамй имрӯз рақобатпазирии ҷумҳуриҳои 
мустақилро дар сиёсат ва иқтисоди ҷаҳонй таъмин мекунанд. Бо 
назардошти мубрамияти масъалаи рақамикунонй Президенти Ҷумҳурии 
Тоҷикистон мӯҳтарам Эмомалй Рахмон дар Паёми хеш ба маҷлиси Олй, ки 
санаи 26-уми декабри 2019 баргузор гардид ироа намудаанд, ки дар 
шароити кунунй рушди технологияи рақамй шарти асосии рақобатнокии 
иқтисодй ба шумор меравад. Татбиқи барномаҳои қабулнамудаи мо 
барои гузаштан ба ин раванд қонеъкунанда нестанд ва зарур аст, ки 
чораҳои махсусе бояд гузаронд, ки барои тақвияти соҳаи рақамикунонй 
мусоидаткунанда бошад.

Дар робита ба ин масъала бояд қайд намуд, ки рисолаи илмии 
Салимов Ю.Б. барои равшан намудани дараҷахои амалисозии 
рақамикунонй дар кишвари мо ва чораҳои зарурӣ андешидан ба рушди 
ин раванд кори илмии баанҷомрасида ҳисобида мешавад.

Дар рисолаи пешниҳодшуда муаллиф бо маврид масъалаҳои 
механизм, оқибатҳо ва таъсири раванди рақамикунониро ба шахс ва 
ҷомеа дар рисола ҳаматарафа нишон додааст. Муаллифи рисола қайд 
менамояд, ки тасвири равандҳои иҷтимой дар илмҳои ҷомеашиносӣ ва



тадқиқот дар ин соқа аз кабили ҷомеашиносии ракамй ва 
антрогюлогияи ракамӣ ба мо имкон медиҳад, ки ба равандҳои 
рақамисозй аз нуқтаи назари интиқодй назар намоем. Нуктаи назари 
муҳаққиқони равияи сотсиологӣ дар зери таъсири иттилоог ва дониш 
оиди олам ва дар маҷмуъ ҷомеа, чунон гуногунранг ба назар мерасад, 
ки он тарзи тафаккури комилан навро талаб мекунад. Имрӯз раванди 
ракамикунонии адабиёти тоҷикон имкон фароҳам меоварад, ки мо 
дастоварду намунаҳои классикии фарҳанги худро ба оламиён 
муаррифӣ намоем.

Ҳоло таҷрибаи кушодани осорхонаҳои маҷозй, ташкили 
консертҳои онлайнй дар бисёр мамлакатҳои дунё ба анъана мубаддал 
гардидааст. Ба ақидаи диссертанти мо, чунин навоварӣ тавассути 
Ооо§1е, ҒасеЪоок, УоиШЬе, платформаи интернетй имконият медиҳад, 
ки муаррифии асарҳои баландсифати адабиёту санъати миллии худро 
мунтазам ба роҳ монем.

Таъмини рушди иттилооти рақамй, ҷамъоварии маблағҳо барои 
самтҳои муҳими рушди илмию техникй, дастгирии мактабҳои илмии 
ггешкадам, суръат бахшидан ба ташаккули нерӯи илмию техникй ва 
паркҳои миллии технологй, татбиқи барномаҳои рушди захираҳои 
баланди илмй, илмй-техникиро талаб мекунад. Докторант Ю.Б. 
Салимов дар рисола масъалаи ракамкунониро дар ҷомеа хело равшан 
таҳкиқ, таҳлил ва баррасй намудааст. Муаллиф зимни таҳқиқоти хеш 
барои саросар амалй намудани рақамикунонии ҷомеаи тоҷик дар 
шароити имрӯза якқатор тавсияҳои мушаххасро пешниҳод намудааст, 
ки ба андешаи мо, кобили дастгирй мебошад.

Ташаккул додани фарҳанги рақамӣ дар ҷомеа ҳавасмандии 
фардҳои алоҳида ва кормандони соҳаҳои институтҳои иҷтимоиро 
талаб мекунад. Ҳамкории байналмилалй ҳамчун шарти зарурии, ҳалли 
мушкилоти марбут ба ракамикунонй, ба андешаи муаллифи рисола, 
хеле зарурист. Ҳамоҳангсозии самараноки байнидавлатй дар соҳаи 
афзалиятноки идоракунии интернет, ташкили бозори рақамӣ ва 
таъмини лавозимоти гуногун бояд суръат гирад. Дар соҳаи маориф 
омода намудани насли наврас ба ҷомеаи иттилоотии электронӣ набояд 
аз мадди назар дур бошад.



Маърифати рақамӣ ё салоҳият рақамӣ, ба фикри диссертант, яке аз 
омилҳои муҳими ҳаёти иҷтимой эътироф шудааст. Аз ин рӯ ташаккули 
маърифати иттилоотӣ ва коммуникатсионй дар ҳама соҳаҳои хоҷагии 
халқи кишвар бояд ҳатмӣ бошад. Чунон ки маълум аст, рушди соҳаи 
маъориф дар шароити гузариш ба иқтисодиёти рақамй ва инноватсионй 
ва ташаккули ҷомеаи рақобатпазир яке аз стратегияҳои давлатй 
ҳисобида мешавад. Дар хотима бояд қайд намуд, ки таҳқиқоти мазкур 
масъалаҳои мавриди назарро дар чаҳорчӯбаи фалсафаи иҷтимоии 
кишварамон барраси намуда мо кори баанҷомрасидаи илмиест, ки ба 
ҳалли мушкилотҳои мубрами ҷомеа бевосита нигаронида шудааст.

Диссертатсия Ю.Б. Салимов бо унвони “Рақамикунонй ва таъсири 
он ба ҷомеа: таҳлили иҷтимой-фалсафй” яке аз таҳқиқоҳои зарурӣ ва 
муфид дар даврони соҳибистиқлолии кишвари мо ба ҳисоб рафта, 
масъалаи мубрами рӯзро таҷассум намудааст. Диссертатсия дорои се боб 
ва шаш зербоб мебошад, ки дар давоми се сол ба анҷом расидааст. 
Натиҷагирй ва навгониҳои кор равшан нишон дода шудаанд. Феҳристи 
адабиёт ба мазмун ва мавзуи рисола мувофиқат дорад. Адабиёти навини 
ба ин масъала бахшидашуда ба тариқи интиқодӣ истифода шудаанд. 
Диссертатсияи мазкур омода ба дифо буда, ба Шурои илмии 
диссертатсионй пешниҳод мегардад.

